
Lei 7/1997, do 11 de agosto, de proteccion contra a contami-

nacion acustica

Esta lei foi derrogada pola Lei 12/2011, do 26 de decembro, de medidas fiscais

¢ administrativas.

A contaminacién acustica xera
unha serie de problemas de indu-
bidable transcendencia social.
Proba diso é que gran parte das
denuncias suscitadas ante os 6rga-
nos municipais e autondémicos
competentes en materia ambiental
e moitas das queixas formuladas
perante o Valedor do Pobo e insti-
tuciéns andlogas doutras comuni-
dades auténomas tefien por obxec-
to actividades que provocan ruido
e vibracions excesivas e molestas.

A transcendencia desta pro-
blemética non sempre se viu
acompafiada da adecuada atencién
por parte dos érganos do Estado,
das comunidades auténomas e das
entidades locais con potestade
normativa. Ata a data, a regulacién
da contaminacién acustica limita-
base a certas previsions colaterais
contidas no Regulamento de acti-
vidades molestas, insalubres, no-
civas e perigosas, do 30 de no-
vembro de 1961, na lexislacién
xeral sobre medio ambiente das
comunidades auténomas e en
ordenanzas municipais aprobadas
por algiins municipios.

Por tal razon, considérase nece-
saria unha regulacién especifica
que harmonice o dereito dos

cidaddns a organizaren as sudas
actividades econémicas, produc-
tivas e recreativas con liberdade e
respecto 4 lei, e o que igualmente
asiste a tédalas persoas para go-
zaren da intimidade e do descan-
so sen seren perturbadas e mais
dun medio ambiente axeitado
para o desenvolvemento da perso-
nalidade.

Considérase necesario aborda-
-la regulacién desta materia a
través dunha norma con rango de
lei, fundamentalmente por ddas
razons:

a) Dota-la Comunidade Auténo-
ma dun marco normativo homoxé-
neo que poida ser desenvolvido e
concretado polos municipios a
través de ordenanzas municipais.

b) Salvagarda-lo principio de
legalidade na tipificaciéon de in-
fracciéns e regulacion das san-
ciéns que teflan por obxecto
especifico as actividades xerado-
ras de ruido ou vibraciéns moles-
tas e excesivas.

A lei consta dun titulo I no que
se contefien disposiciéns xerais
referidas 6 obxecto e dmbito da lei
e 4s competencias administrativas
sobre a materia.


cmoreiras

O titulo II consta dun dnico arti-
g0 que se remite a un anexo da lei
en todo o relativo a definicidns,
clasificacions de ruido, niveis
maximos admisibles e equipos de
medicion. O caracter técnico deste
aspecto da lei aconsellou non
recollelo no seu articulado e
incluilo no seu anexo.

O titulo III regula o réxime xuri-
dico das actividades susceptibles
de produciren ruido e vibraciéns,
tratando de se acomodar, no posi-
ble, a lexislacion xeral de Galicia
en materia de medio ambiente.
Tales actividades cualificanse
como molestas e, en consecuencia,
sométense a un procedemento de
incidencia ambiental.

O titulo IV contén unhas nor-
mas xerais en materia de inspec-
cion, un cadro de infracciéns e
sanciéns e certas especialidades
en materia de procedemento san-
cionador, todo isto sen prexuizo
da aplicacién supletoria da nor-
mativa xeral sobre estas materias.

Por dltimo, o titulo V regula o
réxime das relaciéns interadmi-
nistrativas, que se centra funda-
mentalmente no control de legali-
dade da actuacién dos municipios
no exercicio das competencias
que lles atribte a lei, de conformi-
dade co previsto na lexislacién de
réxime local, e na previsiéon de
que a Comunidade Auténoma
preste asistencia, a través de con-
venios de colaboracién con aque-
les municipios que carezan dos
medios técnicos ou humanos pre-

cisos para o exercicio das sdas
competencias.

Por todo o exposto, o Parlamen-
to de Galicia aprobou e eu, de con-
formidade co artigo 13.2 do Esta-
tuto de Galicia e co artigo 24 da
Lei 1/1983, do 22 de febreiro,
reguladora da Xunta e do seu pre-
sidente, promulgo, en nome de El-
-Rei, a Lei de proteccién contra a
contaminacidn actstica.

Titulo I
Disposicidns xerais
Artigo 1. Obxecto da lei.

Esta lei ten por obxecto a pro-
teccion das persoas contra os rui-
dos e as vibraciéns imputables a
calquera causa. Os cidadans
tefien dereito a desfrutaren da sta
intimidade e dun contorno ade-
cuado para o normal desenvol-
vemento das suas actividades,
sen seren perturbados por ruidos
ou vibraciéns que poidan dana-
-la sta satide ou ocasionarlles
molestias.

As administraciéns publicas
competentes adoptardn as medidas
precisas para o cumprimento do
disposto nesta lei, de oficio ou por
demanda dos cidadans.

Artigo 2. Ambito da lei.

1. Quedan sometidos 4s prescri-
ciéns establecidas nesta lei as acti-
vidades, as instalacidons € 0s com-
portamentos que xeren ruidos ou
vibracions susceptibles de produ-

ciren molestias e se atopen situa-
dos ou se exerzan no territorio da
Comunidade Auténoma de Gali-

c1a.

2. Igualmente, as prescricions
establecidas nesta lei aplicardnse-
lles a tddolos elementos construc-
tivos constituintes da edificacion,
en tanto en canto facilitan ou difi-
cultan a transmision dos ruidos e
das vibraciéns producidos no seu
contorno.

Artigo 3. Competencia adminis-
trativa.

1. Correspdndelles 6s concellos
dictar ordenanzas sobre ruidos e
vibraciéns.

2. Correspéndelle 4 Xunta de
Galicia:

a) A asistencia e o control da
Administracién municipal, no
exercicio das stias competencias e
nos termos previstos no titulo V
desta lei.

b) Dicta-los regulamentos que
sexan necesarios para garanti-la
aplicacién homoxénea desta lei en
todo o territorio da Comunidade
Auténoma de Galicia.

c¢) Dictar regulamentos de
desenvolvemento desta lei que
sexan aplicables naqueles conce-
llos da Comunidade Auténoma de
Galicia que non tefian aprobadas
ordenanzas municipais sobre
ruido e vibraciéns.

Titulo II

Réxime xuridico das actividades
susceptibles de produciren
ruidos e vibracions

Capitulo |
Normas xerais

Artigo 4. Regulacién do ruido das
actividades relacionadas cos usos
productivo e terciario e co equipa-
mento.

1. Tédalas actividades suscepti-
bles de produciren ruidos e vibra-
cions quedan sometidas 6 disposto
neste titulo.

2. En todo caso, a transmision
de ruidos e vibracions orixinados
como consecuencia daquelas acti-
vidades deberd axustarse 6s limi-
tes establecidos no titulo II do
anexo desta lei. Os titulares das
ditas actividades estaran obrigados
a adopta-las medidas de insonori-
zacion das sdas fontes sonoras e
de illamento acustico dos locais
para cumpriren en cada caso as
prescriciéns establecidas.

3. As actividades que produzan
unha perturbacién por ruidos ou
vibraciéns deberdn someterse 6
procedemento de avaliacién de
incidencia ambiental.

4. Para os efectos do disposto no
apartado anterior, en tdédolos pro-
xectos de obras ou instalacions
industriais, comerciais e de servi-
cios que poidan provocar ruidos
ou vibraciéns achegarase un estu-

dio xustificativo do cumprimento
das medidas establecidas nesta lei,
nos seus regulamentos de desen-
volvemento e nas ordenanzas
municipais sobre esta materia. O
dito estudio axustarase ¢ disposto
nos regulamentos que desenvolva
esta lei.

No control do visado os colexios
profesionais comprobardn que os
proxectos se axusten a esta lei, 4
stia normativa de desenvolvemento
regulamentario e 4s ordenanzas
municipais correspondentes.

5. A autoridade municipal non
outorgard licencia de apertura das
instalacions, das actividades ou
dos establecementos sometidos 6
disposto nesta lei se os proxectos
presentados polos interesados non
se axustan 6 disposto nela. Non se
poderd inicia-la actividade ou
pofer en funcionamento as insta-
laciéns en tanto que non estea
comprobado polos drganos ins-
pectores ou mediante certificacion
expedida por empresas ou entida-
des homologadas que se cumpre a
normativa sobre contaminacién
acustica.

6. Nas licencias de apertura e
nas declaraciéns de incidencia
ambiental deberdn sinalarse as
medidas correctoras e os controis
que deberdn cumpri-las activida-
des e instalacions, indicandose
expresamente que o incumprimen-
to destas pode dar lugar 4 revoga-
cion daquelas licencias ou autori-
zacions.

7. Unha vez iniciada a activida-

de ou postas en funcionamento as
instalaciéns, tamén poderan reali-
zarse inspeccions para comprobar
que as actividades e instalacions
cumpren a normativa. Como con-
secuencia destas, poderdn incoarse
os correspondentes procedemen-
tos sancionadores ou ben acordar
medidas correctoras ou de control.

As comprobaciéns 4s que se
refire este artigo rexeranse polo
disposto na lexislacién ambiental
de Galicia.

8. Todalas obras, instalaciéns ou
actividades que, de conformidade
co disposto na normativa estatal
bésica sobre a materia e na Lei de
protecciéon ambiental de Galicia,
estean sometidas a un procede-
mento de avaliacién de impacto
ambiental ou de avaliacién de
efectos ambientais deberdn conter
un estudio acreditativo do seu
impacto acustico. Na declaracién
que se dicte, que terd caracter vin-
culante, deberdn impofierse as
medidas correctoras precisas.

Capitulo II
Tréfico

Artigo 5. Regulacion do ruido do
tréfico.

1. Todo vehiculo de traccién
mecanica debera ter en boas condi-
ciéns de funcionamento o motor, a
transmision, a carroceria € os de-
mais 6rganos capaces de produciren
ruidos, co fin de que o nivel sonoro
emitido polo vehiculo 6 circular co

motor en marcha non exceda dos
limites que establece esta lei.

2. Os limites maximos admisi-
bles para ruidos emitidos polos
distintos vehiculos de motor en
circulacién serdan os establecidos
para as emisiéons de vehiculos
terrestres, asi como para as emi-
siéns de aeronaves, na lexislacion
estatal vixente.

3. Nos casos nos que se afecte
notoriamente a tranquilidade da
poboacién, o Concello podera
sinalar zonas ou vias nas que
algunhas clases de vehiculos de
motor non poidan circular ou
deban facelo de forma restrinxida
en horario e velocidade. Para efec-
tos do establecido no pardgrafo
anterior, considéranse as zonas
que soporten un nivel de ruido,
debido 6 trafico rodado, que alcan-
ce valores de nivel continuo equi-
valente (Lpaeq) superior a 55 dB
durante o periodo nocturno e a 65
dB no periodo diurno.

Capitulo III
Edificacién

Artigo 6. Regulacién do ruido na
edificacion.

1. As condicidns acusticas esixi-
bles 6s diversos elementos cons-
tructivos que compofien a edifica-
ciéon seran as determinadas no
capitulo III da Norma bdésica de

edificacion sobre condicions acus-
ticas (NBE-CA-88).

2. Excliense do apartado ante-

rior os forxados constitutivos da
primeira planta da edificacidn,
cando a dita planta sexa de uso
residencial e na planta baixa poi-
dan localizarse, conforme o plane-
amento, usos susceptibles de pro-
duciren molestias por ruidos ou
vibraciéns.

Nestes casos, o illamento acusti-
co bruto a ruido aéreo esixible sera
de, polo menos, 55 dB(A).

3. Os aparellos elevadores, as
instalacions de ventilacion e acon-
dicionamento de aire e as sdas
torres de refrixeracion, a distribu-
cién e evacuacion de augas, a trans-
formacion de enerxia eléctrica e os
demais servicios dos edificios
seran instalados coas precaucions
de localizacion e illamento que lles
garantan un nivel de transmisién
sonora s locais e ambientes proxi-
mos que cumpra co disposto no
titulo II do anexo desta lei.

4. Co fin de evitar no posible a
transmision de ruido a través da
estructura da edificacion, deberan
como minimo terse en conta as
normas establecidas nos seguintes
apartados:

4.1.— Todo elemento con 6rga-
nos mdbiles manterase en perfecto
estado de conservacion, principal-
mente no que se refire 4 suavidade
dos seus rodamentos.

4.2.— Non se permitird a anco-
raxe directa de maquinas ou sopor-
tes destas nas paredes medianeiras,
teitos ou forxados de separacioén de
recintos, senén que se realizard

interpofiendo os adecuados dispo-
sitivos antivibratorios.

4.3.— As mdquinas de arrinque
violento, as que traballen por gol-
pes ou choques bruscos e as dota-
das de 6rganos con movemento
alternativo deberdn estar ancora-
das en bancadas independentes,
sobre o solo e illadas da estructura
da edificacién por medio dos ade-
cuados antivibradores.

4.4.— Os conductos polos que
circulen fluidos liquidos ou gaso-
sos en forma forzada, conectados
directamente con madaquinas que
teflan 6rganos en movemento, dis-
poilerdn de dispositivos de separa-
ciéon que impidan a transmision
das vibraciéns xeradas en tales
maquinas. As bridas e os soportes
dos conductos terdn elementos
antivibratorios. As aberturas dos
muros para o paso das conduc-
ciéns dotaranse de materiais anti-
vibratorios.

4.5.— Nos circuitos de auga evi-
tarase a produccion dos golpes de
elevadores hidraulicos, e as sec-
cions e a disposicién das valvulas e
da billame deberan ser tales que o
fluido circule por elas en réxime
laminar para os gastos nominais.

5. A partir da presentacién do
correspondente certificado de fin
de obra, o Concello comprobar o
cumprimento das prescricions
establecidas neste titulo. Tal cum-
primento poderd acreditarse me-
diante certificacion expedida por
empresas ou entidades homologa-
das. Sen o informe favorable sobre

o cumprimento dos requisitos
acusticos esixidos non se conce-
dera a licencia de primeira utiliza-
cion.

Capitulo IV
Actividades varias

Artigo 7. Regulacién do ruido
para actividades varias.

1. Con caricter xeral non se
permitird o emprego de ningin
dispositivo sonoro con fins de
propaganda, reclamo, aviso ou
esparexemento.

Esta prohibicién non rexera nos
casos de alarma, urxencia ou espe-
cial significacién cidadd, determi-
nada polos concellos.

2. Nos traballos realizados tanto
na via publica coma na edificacién
non se autorizard o emprego de
maquinaria que tefia un nivel de
emision externo (NEE) superior a
90 dB(A), medido na forma que se
fixe regulamentariamente.

3. Os traballos realizados tanto
na via publica coma na edificacién
non poderan realizarse entre as 22
horas e as 08 horas do dia seguin-
te se producen niveis Sonoros
superiores Os establecidos con
cardcter xeral no titulo II do anexo
desta lei.

4. Exceptianse da prohibicion
anterior as obras urxentes, as que
se realicen por razéns de necesida-
de ou perigo e aquelas que polos
seus inconvenientes non poidan

levarse a cabo durante o dia. O tra-
ballo nocturno deberd ser expresa-
mente autorizado polo Concello,
que determinaré os limites sonoros
que deberd cumprir en funcién das
circunstancias que concorran en
cada caso, sen prexuizo do esta-
blecido na lexislacién laboral.

5. Cando o anormal funciona-
mento dun sistema de alarma lle
produza molestias 4 vecifianza e
non sexa posible localiza-lo res-
ponsable ou titular da dita instala-
cién, o 6rgano municipal compe-
tente, en cumprimento do disposto
no artigo 20 desta lei, procedera a
desmontar e retira-lo sistema de
alarma.

6. Calquera outra actividade que
implique unha perturbacién por
ruidos da vecifianza entenderase
incursa no réxime sancionador
desta lei.

Titulo III

Réxime xuridico

Capitulo I
Disposiciéns xerais
Artigo 8. Remisién normativa.

Seralle aplicable a esta materia o
disposto na Lei 1/1995, do 2 de
xaneiro, de proteccién ambiental de
Galicia, e no Decreto 156/1995, do
3 de xufio, de inspeccién ambiental,
asi como no capitulo II do titulo IX
da Lei 30/1992, do 26 de novem-

bro, de réxime xuridico das admi-
nistraciéns publicas e do procede-
mento administrativo comun, € no
Real decreto 1398/1993, do 4 de
agosto, polo que se aproba o Regu-
lamento de procedemento para o
exercicio da potestade sanciona-
dora.

Capitulo II
Inspeccidn e vixilancia
Artigo 9. Inspeccion.

Correspondelles 6s concellos
exerce-lo control do cumprimen-
to desta lei, esixi-la adopcién de
medidas correctoras necesarias,
sinalar limitacidns, realizar can-
tas inspeccidns se requiran e apli-
ca-las sanciéns correspondentes
en caso de incumprimento. Cando
para a realizacién de inspecciéns
sexa necesario entrar nun domici-
lio, serd preceptiva a correspon-
dente autorizacién xudicial. Nos
demais supostos, os funcionarios
municipais 6s que lles competa a
inspeccién das instalacidéns ou
dos establecementos estardn
facultados para acceder, se € o
caso, a eles sen previo aviso e
sempre que se identifiquen. A
Administraciéon local desenvol-
verd a sua propia inspecciéon de
cara 6 correcto exercicio da sda
competencia no marco desta lei e
demais normas reguladoras do
réxime local.

Non obstante, cando a Adminis-
tracion local se considere imposi-
bilitada para o exercicio da com-

petencia de inspeccién, esta
podera solicitarlle-lo auxilio en tal
funcién 4 Administracién autoné-
mica ou 4s empresas habilitadas 6
respecto pola Xunta de Galicia, de
acordo co estipulado no artigo 25
desta lei.

Artigo 10. Denuncias.

As visitas de inspeccién
poderan levarse a cabo por propia
iniciativa municipal ou por solici-
tude previa de calquera interesado.
As solicitudes conteran, ademais
dos datos esixibles na lexislacion
que regula o procedemento admi-
nistrativo, os datos precisos para a
realizaciéon da visita de inspec-
cién. Nos casos de recofiecida
urxencia, cando os ruidos resulten
altamente perturbadores ou cando
sobrevefian ocasionalmente por
uso abusivo, deterioracion ou defi-
ciente funcionamento das instala-
ciéns, dos aparellos ou dos equi-
pos, a solicitude de visita de
inspeccién poderd formularse
directamente perante 0s servicios
de inspeccién, tanto de palabra
coma por escrito.

Artigo 11. Actas de inspeccion.

As visitas de inspeccién reali-
zaranse tendo en conta as carac-
teristicas do ruido e das vibra-
cidns, e para tal fin as medicions
relativas a ruido obxectivo reali-
zaranse logo de citacién 6 respon-
sable do foco ruidoso e as medi-
cidns relativas a ruido subxectivo
poderén practicarse sen o cofiece-
mento do titular, sen prexuizo de
que neste caso poida ofrecérselle

6 responsable do foco ruidoso
unha nova medicién na stda pre-
sencia para o seu cofiecemento.
En todo caso, concluidas as medi-
ciéns entregardselles 6s interesa-
dos unha copia do resultado des-
tas. As actas emitidas polos
Organos competentes gozan de
presuncién de veracidade en
canto 6s feitos contidos nelas e
constitien proba suficiente para
os efectos do correspondente pro-
cedemento sancionador. Tal pre-
suncién esténdese ds medicidns
realizadas con instrumentos que
rednan os requisitos regulamenta-
riamente establecidos. En tales
medicions, tanto a autoridade
competente coma o responsable
sobre o que recaia a inspeccion
poderdn solicita-la asistencia de
empresas ou entidades debida-
mente homologadas, de acordo co
que se dispofia nos regulamentos
de desenvolvemento e nas orde-
nanzas municipais. Os concellos
establecerdn nas stas ordenanzas
o tipo de aparellos homologados
para a realizacion das medicidns.

Capitulo IIT
Infraccidns e sancions

Artigo 12. Clasificacién de infrac-
ciéns e sancions.

Consideraranse infracciéns admi-
nistrativas as acciéns ou omisiéns
que contravefian as disposicions
desta lei. As infraccidns clasificanse
en leves, graves e moi graves, de
conformidade coa tipificaciéon con-

tida nos artigos seguintes.
Artigo 13. Faltas leves.
Constitde falta leve:

a) A superacién dos limites
admitidos ata 5 dB(A).

b) A transmisién de niveis de
vibracién correspondentes 4 curva
base inmediatamente superior &
maxima admitida para cada situa-
cion.

c¢) Calquera outra infraccion 4s
normas desta lei non cualificada
expresamente como falta grave ou
moi grave.

d) A realizacién das actividades
non permitidas polo artigo 7.

e) A circulacién de vehiculos de
motor co escape libre e con silen-
ciadores ineficaces, incompletos,
inadecuados ou deteriorados.

f) A non presentacién dos vehi-
culos 4s inspeccions.

Artigo 14. Faltas graves.
Constitde falta grave:

a) A superacién en mais de 5
dB(A) dos valores limite admitidos.

b) A transmisién de niveis de
vibracién correspondentes a ddas
curvas base inmediatamente supe-
riores 4 maxima admitida para
cada situacion.

¢) A vulneracién expresa dos
requirimentos municipais para a
correccion das deficiencias obser-
vadas.

d) A negativa ou obstruccién 6
labor inspector. Considérase, en
todo caso, como resistencia a
actuacion inspectora impedirlles
6s funcionarios competentes a
entrada nos recintos e locais
onde deban realizarse as inspec-
ciéns, sempre e cando a Admi-
nistracién actuante observase o0s
requisitos formais establecidos
nesta lei.

e) A reincidencia en faltas leves
no prazo de doce meses.

f) A iniciacidn de actividades ou
a apertura de establecementos e
instalaciéns susceptibles de pro-
duciren ruidos ou vibraciéns sen
obte-la previa autorizacién ou
licencia.

2) A transgresién ou o incumpri-
mento das condiciéns impostas na
autorizacion ou licencia, asi como
a non adopcidén, dentro do prazo
concedido, das medidas correcto-
ras sinaladas polo érgano compe-
tente. Neste ultimo suposto, os
suxeitos responsables poderdn
evita-la imposicién da sancién se
proceden voluntariamente 4 para-
lizacién ou non iniciacién da acti-
vidade.

Artigo 15. Faltas moi graves.
Constitde falta moi grave:

a) A superacién en madis de 15
dB(A) dos valores limite admiti-
dos.

b) A transmisién de niveis de
vibracién correspondentes a madis
de ddas curvas base inmediata-

mente superiores 4 maxima admi-
tida para cada situacion.

¢) A reincidencia en faltas gra-
ves no prazo de doce meses.

d) O incumprimento das ordes
de clausura dos establecementos
ou de paralizacién da actividade
acordadas pola autoridade compe-
tente.

Artigo 16. Sancions.

1. As infracciéns Os preceptos
desta lei sancionaranse da forma
seguinte:

a) Infraccions leves, con multa
desde 10.000 ata 250.000 pesetas.

b) Infraccions graves, con multa
de 250.001 ata 1.500.000 pesetas,
clausura temporal do establece-
mento ou paralizacién da activida-
de por un espacio de tempo non
superior a seis meses.

¢) Infracciéns moi graves, con
multa de 1.500.001 ata 10.000.000
de pesetas, clausura do establece-
mento ou paralizacién da activida-
de por espacio superior a seis
meses ou con caracter definitivo.

2. Sempre que a comisién da
infracciéon se producise por pri-
meira vez e a correcciéon da emi-
sién do ruido que orixinou a san-
cion se fixese nun prazo de corenta
e oito horas, reducindoa 6 nivel
autorizado, a sancién impoiierase
no seu grao minimo. En todo caso,
0 prazo computarase a partir da
comprobacién da comisién da
infraccion.

3. A sancién de clausura tempo-
ral ou definitiva podera impoifierse
naquelas infracciéns nas que se
aprecie reiterada resistencia 6
cumprimento do ordenado pola
Alcaldia ou manifesta actitude do
titular da instalacién no sentido de
dificultar, falsear ou desvirtua-lo
resultado da inspeccion.

Artigo 17. Indemnizacién de danos.

Na resolucién que poiia fin 6 pro-
cedemento sancionador poderd
acordarse, 4 parte da imposicién da
sancion correspondente, a adopcién
de medidas correctoras, asi como a
indemnizacién dos danos e perdas
ocasionados como consecuencia da
actividade infractora. Para a execu-
cién dos ditos actos, se o infractor
non os cumprise voluntariamente
no prazo que se lle sinale, poderdn
impofiérselle multas coercitivas
sucesivas de ata 500.000 pesetas
cada unha. Igualmente podera orde-
narse a execucion subsidiaria nos
termos previstos no artigo 98 da Lei
de réxime xuridico das administra-
ciéns publicas e do procedemento
administrativo comun.

Artigo 18. Solucién de conflictos.

Os concellos poderan crear
organos de mediacion para a solu-
ci6on dos conflictos que deriven da
contaminacién acustica, nos que
tamén participaran os vecifios.

Artigo 19. Prescricién.

As infracciéns s que se refire
esta lei prescribirdn nos seguintes
prazos, desde a comision do feito:

a) Seis meses, no caso de infrac-
cidns leves.

b) Dous anos, no caso de infrac-
ciéns graves.

¢) Catro anos, no caso de infrac-
ciéns moi graves.

Artigo 20. Medidas cautelares.

Con independencia das demais
medidas que se adopten para
garanti-la eficacia da resolucion
que no seu momento se dicte, con
cardcter cautelar o Concello
podera acorda-la inmediata adop-
cion de medidas correctoras
imprescindibles para evita-los
danos ou as molestias graves que
se estean ocasionando como con-
secuencia das actividades presun-
tamente infractoras. Igualmente, e
co mesmo caracter cautelar,
podera acordarse a paralizacién da
actividade ou a clausura das insta-
laciéns ou dos establecementos
cando a produccién de ruidos ou
vibraciéns supere os niveis esta-
blecidos para a sua tipificacion
como falta moi grave, ou ben
cando, acordada a adopcién de
medidas correctoras, o requiri-
mento municipal resultase incum-
prido no prazo que para o efecto se
sinale. Tamén poderd acordarse o
precinto de equipos, asi como cal-
quera outra medida que se conside-
re imprescindible para evita-la per-
sistencia na actuacién infractora.
As ditas medidas adoptaranse logo
de audiencia do interesado, por un
prazo de cinco dias, agds naqueles
casos que esixan unha actuacién

inmediata.
Titulo IV
Auditorfas
Artigo 21. Definicion e obxectivos.

1. A auditoria sobre ruidos e
vibracions € un proceso de avalia-
cién sistemadtica, obxectiva, inde-
pendente e periddica en materia de
ruidos e vibraciéns nas actividades
susceptibles de control.

2. Os obxectivos bdsicos das
auditorias son o establecemento e a
aplicacion, por parte das empresas
ou institucions, de sistemas de xes-
tién internos para a proteccion
contra o ruido e as vibraciéns, a
avaliacién sistemadtica dos resulta-
dos obtidos que permita establecer
e adopta-las medidas complemen-
tarias para reduci-la incidencia
ambiental e a informacién xeral
sobre o comportamento delas en
materia de ruidos e vibracions.

Artigo 22. Concesién de axudas.

A Comunidade Auténoma de
Galicia podera concederlles axudas
econdmicas, logo de convocatoria
publica, 4s empresas ou institu-
ciéns para a realizacién das men-
cionadas auditorias, coa condicién
de que posteriormente executen as
medidas correctoras recollidas nos
correspondentes informes.

Titulo V

Relacions interadministrativas
e de auxilio

Artigo 23. Obriga de informar.

A Comunidade Auténoma e os
concellos poderan mutuamente
solicitarse e obter informacion
concreta sobre a actividade da
outra Administraciéon en materia
de contaminacion acustica.

Artigo 24. Exercicio de accions.

Cando a  Administracién
autonOomica considere, no ambito
das sdas competencias, que nun
acto ou acordo dalgunha entidade
local se infrinxa o ordenamento
xuridico, podera requirila, invo-
cando expresamente este artigo,
para que anule o mencionado acto
ou acordo.

Artigo 25. Convenios cos conce-
llos.

No caso de que os concellos
non conten cos medios técnicos
ou humanos necesarios para cum-
priren a funcién de control que
esta lei lles atribde, poderan
reclama-lo auxilio da Administra-
cién autonémica, que se prestard
mediante convenio subscrito
entre ela e os concellos, por ins-
tancia destes. De igual xeito,
poderdn reclama-lo auxilio de
empresas ou entidades especiali-
zadas, as cales deberdn ser pre-
viamente homologadas, segundo
os criterios que se fixardn no
correspondente regulamento.

Disposicién adicional primeira

No prazo de dous anos, os con-
cellos de Galicia deberan proceder

a adapta-las sdas ordenanzas en
materia de ruidos ¢ disposto nesta
lei e nas disposicidns que a desen-
volvan.

Disposicién adicional segunda

No prazo dun ano, contado
desde a entrada en vigor desta lei,
deberan aprobarse as normas regu-
lamentarias que a desenvolvan.

Disposicién adicional terceira

Polas autorizaciéns administra-
tivas ds que se refire esta lei serdn
esixibles as taxas correspondentes
de conformidade coa lexislacion
vixente. Nas licencias de primeira
utilizacién e primeira apertura de
establecementos, a taxa conside-
rarase incluida na taxa xeral de
apertura da actividade ou primeira
utilizacién.

Disposicién adicional cuarta

No caso de que o contido do dis-
posto no anexo desta lei resulte
afectado por normas estatais ou da
Unién Europea, faciltase a Xunta
de Galicia para dicta-las corres-
pondentes normas de adaptacién a
elas.

Disposicién adicional quinta

No caso das infraestructuras
viarias e variantes de poboacién
preexistentes, o prazo de adapta-
cién 6 establecido nesta lei axusta-
rase as previsions dos plans apro-
bados.

Tédolos estudios, anteproxectos
ou proxectos de estradas someti-
dos 6 procedemento de avaliacién



LEI 7/1997, DO 11 DE AGOSTO, DE PROTECCION CONTRA A CONTAMINACION ACUSTICA

do impacto ambiental, asi como os
de novas estradas, deberan conter
un estudio de impacto acustico.
Regulamentariamente determina-
ranse as metodoloxias de previ-
sién, medicién e sistemas de con-
trol, en funcidén das intensidades
medias de trafico.

Disposicion adicional sexta

A Xunta de Galicia, no ambito
das stias competencias, fixara regu-
lamentariamente de xeito harmoni-
zado e homologado os métodos de
medicién da contaminacién am-
biental nas suas diferentes cate-
gorfas de fontes e ruidos.

Disposicién transitoria

Os titulares das actividades
legalmente autorizadas ou en tra-
mite na data de entrada en vigor
desta lei dispofien dun periodo dun
ano, a partir da sda vixencia, para
faceren efectivas as medidas
correctoras necesarias para o cum-
primento dos niveis méiximos de
emision e transmisién sonora e de
vibraciéns, podendo prorrogarse o
prazo preceptuado anteriormente
por resolucion do alcalde en casos
debidamente xustificados, nos que
deberd sinalarse o novo prazo para
a adaptacién, que non serd supe-
rior a seis meses.

Disposicién derrogatoria

Quedan derrogadas cantas dispo-
siciéns, de igual ou inferior rango,
se opoiian ¢ disposto nesta lei.

Disposicién derradeira

Faciltase o Consello da Xunta
para dictar cantas disposicidns
sexan precisas para o desenvolve-
mento e a execucion desta lei.

Anexo a Lei
de proteccién contra a
contaminacion acustica

Titulo I

Definicidns, clasificacion
e técnicas de medicion

Capitulo I
Definicions

Artigo 1. Niveis de emisién e de
recepcion.

Para os efectos desta lei, entén-
dese por:

1.— Nivel de emision. E o nivel
de presion acustica orixinado por
unha fonte sonora.

O nivel de presién acustica
(Lpa) en decibelios, dB(A) —
submiltiplo do belio—, queda
definido pola relacién:

Lpa = 10 Log (Pa/Po)?, sendo:

Pa: Valor eficaz da presion actis-
tica producida pola fonte sonora,
ponderado conforme a curva de
referencia normalizada (A).

Po: Presion acustica de referen-
cia, de valor: 2 x 10" "Nw/m? (pas-
cais). Limiar de audicién para un

oido san a unha frecuencia de
1.000 Hz.

O nivel continuo equivalente
(Laeq,T) € 0 nivel de presion acusti-
ca eficaz ponderado e promediado
durante un tempo de medicién.

LAeq,T = 10 LOg [I/T OT

(P2(H)/Po?) dt]

ou alternativamente mediante a
ecuacion:

Lacgr = 10 Log [ (t/100)

10° 1 Lpai]
Onde:

t/100 € o valor numérico da por-
centaxe de tempo da duracién total
do ensaio, T, correspondente 6
nivel de presion actstica Lpaj cos
Lyi dispostos en intervalos de clase
inferiores ou iguais a 1 dB.

Lpai son os niveis de presion
actustica ponderados, A, obtidos
cunha instrumentacién que cum-
pra os requisitos esixidos Os apare-
llos de clase 1 na norma IEC-
-651, UNE-EN 60.651, utilizando
a caracteristica temporal lenta.

1.1.— Nivel de emisién interno
(NEI). E o nivel de presion acusti-
ca existente nun determinado
local, onde funcionen unha ou
mais fontes sonoras.

1.2.— Nivel de emisién externo
(NEE). E o nivel de presién acus-
tica orixinado por unha ou madis
fontes sonoras que funcionen no
espacio libre exterior.

2.— Nivel de recepcion. E o ni-
vel de presidn acustica existente

nun determinado lugar orixinado
por unha fonte sonora que funcio-
na nun lugar distinto.

2.1.— Nivel de recepcién interno
(NRI). E o nivel de recepcién
medido no interior dun local. A sta
vez distinguense dias situacions:

2.1.1.— Nivel de recepcion in-
terno con orixe interna (NRII). E
aquel nivel de recepcién interno
orixinado por unha fonte sonora
ou vibrante que funciona noutro
recinto, situado no propio edificio
ou nun edificio estremeiro.

2.1.2.— Nivel de recepcién inter-
no con orixe externa (NRIE). E
aquel nivel de recepcion interno ori-
xinado por unha abundancia so-
nora que procede do espacio libre
exterior.

2.2.— Nivel de recepcion exter-
no (NRE). E o nivel de recepciéon
medido nun determinado punto
situado no espacio libre exterior.

Capitulo II
Clasificacions
Artigo 2. Clasificacién do ruido.

Para os efectos desta lei, os rui-
dos clasificanse en:

1.— Ruido continuo. E aquel que
se manifesta ininterrompidamente
durante mdis de dez minutos. A sta
vez, dentro deste tipo de ruidos
diferéncianse tres categorias:

_ 1.1.— Ruido continuo uniforme.
E aquel ruido continuo cun nivel

de presion actstica (Lpa), utilizan-
do a posicién de resposta «lenta»
do equipo de medicién, que se
mantén constante ou ben os limites
nos que varia difiren en menos de
+3 dB(A), en periodos de medi-
cién de dous minutos.

_ 1.2.— Ruido continuo variable.
E aquel ruido cun nivel de presion
acustica (Lpa), utilizando a posi-
cion de resposta «lenta» do equipo
de medicién, que varia entre uns
limites que difiren entre +3 e +6
dB(A).

1.3.— Ruido continuo fluctuan-
te. E aquel ruido cun nivel de pre-
sién acustica (Lpa), utilizando a
posicién de resposta «lenta» do
equipo de medicién, que varia
entre uns limites que difiren en +6
dB(A).

2.— Ruido transitorio. E aquel
que se manifesta ininterrompida-
mente durante un periodo de tempo
igual ou menor de cinco minutos.
A sta vez, dentro deste tipo de
ruido diferéncianse tres categorias:

2.1.— Ruido transitorio periédi-
co. E aquel ruido que se repite con
maior ou menor exactitude, cunha
periodicidade de frecuencia que é
posible determinar.

2.2.— Ruido transitorio aleato-
rio. E aquel ruido que se produce
de forma totalmente imprevisible,
polo que para a sta correcta valo-
racién € necesaria unha andlise
estatistica da variacién temporal
do nivel sonoro durante un tempo
suficientemente significativo.

2.3.— Ruido de fondo. E aquel
ruido existente nun determinado
ambiente ou recinto cun nivel de
presion acustica que supera o 90%
dun tempo de observacién suficien-
temente significativo en ausencia
do ruido obxecto da inspeccion.

Co fin de poder diferenciar e
pondera-los diversos ruidos con
maior precisiéon e racionalidade,
efectiiase unha segunda clasifica-
cion do ruido, tendo en conta a
relacion establecida entre a fonte
sonora ou vibrante causante da
molestia e o propietario ou mani-
pulador da dita fonte. Deste xeito,
considéranse dous tipos de ruidos
que presentan caracteristicas co-
muns:

a) Ruido obxectivo. E aquel
ruido producido por unha fonte
sonora ou vibrante que funciona
de maneira automatica, auténoma
ou aleatoria, sen que intervefia
ningunha persoa que poida varia-
-las condicions de funcionamento
da fonte.

b) Ruido subxectivo. E aquel
ruido producido por unha fonte
sonora ou vibrante cunhas condi-
ciéns de funcionamento que que-
dan supeditadas 4 vontade do
manipulador ou titular da dita

fonte.

Para os efectos desta lei, con-
sidérase dividido o dia en dous
periodos horarios, denominados:
diurno, desde as 08.00 horas ata as
22.00 horas, e nocturno, entre as
22.00 horas e as 08.00 horas.

Capitulo III
Técnicas de medicién
Artigo 3. Equipos de medicién.

Os ruidos mediranse mediante
sondémetros, instrumentos desefia-
dos e construidos para responder
6 son de forma similar a como
reacciona o oido humano, poden-
do obterse medidas obxectivas
reproducibles do nivel de presién
sonora.

1.— O grao de precisiéon dos
sonémetros utilizados para a me-
dicién do nivel acustico, do illa-
mento acustico e do nivel de vibra-
ciéon serd do tipo 1. Os ditos
sondmetros deben ser integradores
e analizadores con posibilidade de
obtencién de datos estatisticos e
de rexistro. No caso de que o ruido
ambiental contefia impulsos, fara-
se necesario utilizar instrumenta-
cién que cumpra a norma IEC-
-804, UNE-EN 60.804.

Para os efectos da clasificacion
da precisién dos sonémetros serd
aplicable o establecido nas nor-
mas [EC-651-79 e UNE 60.651.
O micréfono utilizado serd de
campo libre e estard orientado
naquela direccién na que a res-
posta en frecuencia sexa mais
uniforme.

Para asegura-la fiabilidade da
medicién, tédalas que se realicen
no exterior requiririn o uso de
pantallas protectoras antivento.

2. O inicio e ¢ final de cada
medicion acustica efectuarase unha

comprobacién do sonémetro, utili-
zando para isto un calibrador sono-
ro apropiado. Esta circunstancia
recollerase no informe de medi-
cidn, asi como a contrastacion, alo-
menos anualmente, cun laboratorio
oficial ou privado debidamente
autorizado.

Artigo 4. Determinacién do nivel
de ruido e vibracion.

1. A determinacién do nivel de
ruido realizarase e expresarase en
decibelios, corrixidos conforme a
rede de ponderacién normalizada
mediante a curva de referencia
tipo (A), definida na norma UNE-
-EN 60.651.

2. A posta en estacion do equipo
de medicion realizarase de confor-
midade cos requisitos establecidos
no regulamento da lei, de acordo
coas caracteristicas ambientais nas
que se desenvolve o ruido obxecto
da medicion.

3. A caracteristica introducida
no equipo de medicién (lento,
rapido ou estatistico) serd a esta-
blecida no regulamento da lei, en
funcién da variacion do ruido res-
pecto do tempo (artigo 2 deste
anexo).

As vibracions son unha causa de
contaminacién acustica producida
polo inadecuado funcionamento
de méquinas ou instalaciéns.

As vibraciéns mediranse con
acelerémetros, 0s que se lles
conectard un sonémetro que reali-
zara as funcions de analise e valo-
racion.

4. A determinacién do nivel de
vibracion realizarase de acordo co
establecido na norma ISO-2631-2,
apartado 4.2.3.

A magnitude determinante da
vibracién serd a sua aceleracion
expresada como valor eficaz
(rms) en m/s? e corrixida me-
diante a aplicacién das pondera-
ciéns de acordo co establecido
na norma ISO-2631-1, apartado
3.5.

5. Para cuantifica-la intensidade
da vibracion utilizarase calquera
dos procedementos que se indican
nos apartados seguintes:

5.1.— Determinacion por lectu-
ra directa da curva que correspon-
de 4 vibracion considerada.

5.2.— Medicién do espectro da
vibracién considerada en bandas
de tercio de oitava (entre 1 e 80
Hz) e determinacién posterior da
curva base minima que contén o
dito espectro.

Para o caso de variacion dos
resultados obtidos por un ou outro
sistema considerarase o valor mais
elevado.

Artigo 5. Medicién do illamento
acustico.

A medicién do illamento acusti-
co, esixido 4s distintas particiéns e
soluciéns constructivas que com-
poilen os diversos recintos das edi-
ficaciéns, realizarase seguindo as
prescriciéons  establecidas na
norma UNE 74-040.

Titulo II

Niveis de ruido e
vibracién admisibles

Capitulo I
Niveis de avaliacion

Artigo 6. Determinaciéon dos ni-
veis de avaliacién.

1. As recepciéns e as emisions
determinanse mediante os niveis
de avaliacion.

2. Os niveis de avaliacién
determinanse separadamente por:

A) Recepcion:

a) A recepciéon no ambiente
exterior producida polo trdnsito
rodado (NRE).

b) A recepcién no ambiente
exterior producida polas activida-
des e pola vecifianza (NRE).

¢) A recepcioén no ambiente inte-
rior producida polas actividades e
pola vecifianza (NRII-NRIE).

d) A recepcion de vibraciéns no
ambiente interior.
B) Emision:

a) A emision de ruido das activi-
dades no ambiente exterior (NEI-
-NEE).

b) A emisién de ruido dos vehi-
culos (NEE).

¢) A emisién de ruido da maqui-
naria (NEI-NEE).



LEI 7/1997, DO 11 DE AGOSTO, DE PROTECCION CONTRA A CONTAMINACION ACUSTICA

Todos estes niveis serdan medi-
dos na forma e nas condicions
sinaladas no regulamento.

Artigo 7. Zonas de sensibilidade
acustica.

1. Enténdese por zona de sensi-
bilidade actstica aquela parte do
territorio que presenta un mesmo
rango de percepcion acustica.

2. Definense as seguintes zonas
de sensibilidade actstica:

a) Zona de alta sensibilidade
acustica: comprende tédolos secto-
res do territorio que admiten unha
protecciéon alta contra o ruido,
como areas sanitarias, docentes,
culturais ou espacios protexidos.

b) Zona de moderada sensibili-
dade acustica: comprende tédolos
sectores do territorio que admiten
unha percepcién do nivel sonoro
medio, como vivendas, hoteis ou
zonas de especial proteccién como
os centros histéricos.

¢) Zona de baixa sensibilidade
acustica: comprende tddolos sec-
tores do territorio que admiten
unha percepcién do nivel sonoro
elevado, como restaurantes, bares,
locais ou centros comerciais.

d) Zona de servidume: com-
prende os sectores do territorio
afectados por servidumes sonoras
en favor de sistemas xerais de
infraestructuras viarias, ferrovia-
rias ou outros equipos publicos
que as reclamen.

3. Cando os usos do solo ou a
concorrencia de causas o xustifi-

quen, poderan establecerse outras
zonas especificas.

4. Enténdese por zonas satura-
das aquelas que alcanzaron os
maximos niveis de ruido no exte-
rior fixados para elas, debido a que
a actividade desenvolvida provo-
que a concentracion de fontes
sonoras ou a afluencia de publico.

5. As zonas de sensibilidade
acustica definiranas os concellos.

Capitulo 11
Valores de recepcion
Artigo 8. Valores de recepcion.

1. Os valores de recepcién son
os niveis de avaliacion maximos
recomendados no ambiente exte-
rior ou no interior e fixanse en
funcién do periodo horario e da
zona de sensibilidade acustica.

2. Os valores de recepcién do
ruido no ambiente exterior son os
seguintes:

7 =
acustica.

(1) De 08.00 horas a 22.00 horas
LpAeq~

(2) De 22.00 horas a 08.00 horas
LpAeq.

Zonas de sensibilidade

z A @
A 60 50
B 65 55
C 70 60

D/Outras zonas especificas 75 65

Zona de servidume:

A zona de servidume sonora
derivada da existencia ou previ-
sién de focos emisores de ruido
e/ou vibraciéns, como poden se-
-las infraestructuras viarias, as
ferroviarias ou outros equipos
publicos que o reclamen, serd deli-
mitada polo 6rgano administrativo
competente.

A zona de servidume abran-
guera o territorrio do contorno do
foco emisor e delimitarase nos
puntos do territorio, ou curva is6-
fona, onde se midan os valores
guia de recepcién no ambiente
exterior que correspondan de
acordo coas zonas de sensibilida-
de acustica.

No caso de que pola zona de
sensibilidade acustica, A, transco-
rra unha autoestrada, a zona de
servidume derivada desta com-
prenderd o territorio do contorno
da autoestrada ata os puntos do
espacio delimitado pola curva is6-
fona 60 dB(A).

Excepcionalmente, podera auto-
rizarse unha ampliacién determi-
nada de caricter temporal e xusti-
ficada, nos niveis maximos, nuns
puntos determinados do termo
municipal, atendendo eventos sin-
gulares programados, tales como
celebracions, feiras, festas ou
manifestacions, 6 mesmo tempo
que se daran as ordes precisas para
reducir 6 maximo as molestias 6s
cidadans.

3. Os valores de recepcién do
ruido no ambiente interior son 0s
seguintes:

7 =
acustica.

(1) De 08.00 horas a 22.00 horas
LpAeg-

(2) De 22.00 horas a 08.00 horas
LpAeg.

Zonas de sensibilidade

Z @ @
A 30 25
B 35 30
C,D 40 35

4. Os valores de recepcion 4s
vibraciéns no ambiente interior
son os seguintes:

Uso do recinto Perfodo  Curva base
afectado

Sanitario Diurno |
Nocturno 1

Residencial Diurno 2
Nocturno 14

Oficinas Diurno 4
Nocturno 4

Almacén e comercial  Diurno 8
Nocturno 8

Fig.5.a As curvas base son as da Fig. 5.a.
Vibraciéns en edificios, da norma
ISO-2631-2.

06

o 5. Estas medicidns realizaranse
025 de acordo coas precriciéns técni-
m cas establecidas no regulamento.

12}

Aceleracidn
(rms) m/s? 0063

Santiago de Compostela, 11 de
agosto de 1997

